L-Edukazzjoni ghas-Sesswalita

Diskors tal-E.T. Mons. Mario Grech, Isqof ta’ Ghawdex, waqt Konferenza li saret nhar
il-Gimgha 4 ta’ Lulju, meta d-Dar Guzeppa Debono pprezentat “a national research
study to enable policy makers to develop a preventve policy for teenage pregancy in Malta
and Gozo”.

Jekk fl-imghoddi kellna kultura 1i kienet tiddisprezza l-gisem dagslikieku dan kien xi
theddida ghad-dimensjoni spiritwali tal-bniedem, illum morna fl-estremita l-ohra fejn il-kult
tal-gisem sar tant eccessiv li f’hafna kazi I-gisem (u s-sesswalita) saru oggett ta’ konsum u ta’
gligh, tant li ghandna min bla ebda skruplu jiskapricca aspett dagshekk “sagru” tal-bniedem
biex jaghmel negozju.

Fil-vizjoni Nisranija tal-bniedem, il-gisem mhux ghajn ta’ hazen, imma ghandu funzjoni
partikulari biex jghin lill-persuna tghix hajjitha b’mod shih. Il-gisem mhux xi piz jew
kundanna li rridu nerfghu, imma huwa mehtieg biex il-bniedem ikun jista’ jghix is-sejha
tieghu jew taghha biex jidhol f’relazzjoni mal-ohrajn. Fi kliem iehor, il-gisem bis-sesswalita
propja tieghu huwa essenzjali biex persuna tkun tista’ tesprimi mhabbitha, u frott ta’ din I-
imhabba, tasal biex tinghata. Fil-fatt, il-gisem hu mehtieg biex jikxef il-bniedem u ghalhekk
ma nistghux nippermettu ebda sfruttament jew uzu hazin tal-gisem, ghax jekk jigri hekk, flok
ma jaghni l-gisem tal-bniedem, ifaqqru.

Is-sesswalita hija dimensjoni nobbli u sabiha tal-bniedem, ghaliex hija 1-espressjoni ta’ ahna
min ahna. Ezerc¢izzju mharbat jew imgerfex tas-sesswalita jirrifletti persuni mharbta u
mgerfxa. Il-parti genitali u dik affettiva huma inxindibbli, ghaliex is-sesswalita mhix inciza
biss fil-gisem, imma tikkwalifika wkoll il-hajja psikika u spiritwali tal-bniedem.
Ghaldagstant, tkun vizjoni ridotta hafna jekk wiehed japprezza s-sesswalita mil-lenti
bijologika biss. Huwa l-izvilupp bijologiku u psikiku tal-persuna li ghandu jwassal biex ikun
hemm l-integrazzjoni tal-genitalita u tal-affettivita.

Ir-ricerka nazzjonali li ged titwasslilna llum taghtina sinjal gawwi dwar l-urgenza li tinghata
edukazzjoni ghas-sesswalita lill-adolexxenti taghna li jinsabu f’dilemma dwar suggett
dagshekk delikat. Il-pern ewlieni li fuqu ghandha sserrah din il-proposta edukattiva huwa
x’antropologija sejrin inhaddmu, fi kliem iehor x’vizjoni ghandna dwar min hu l-bniedem.
Ghaliex jekk nizvijaw f’tema dagshekk fundamentali ta’ antropologija filosofika, nizvijaw
ukoll fid-diskors taghna dwar is-sesswalita. Ghaliex 1-edukazzjoni, li hija attivita finalistika,
tippresupponi x’kuncett ghandna tal-bniedem. Fl-ghazliet li jsiru f’dan il-kamp dagshekk
importanti bhalma hija l-edukazzjoni ghas-sesswalita, tajjeb nippruvaw nevitaw kuncett
riduttiv tal-persuna.

Fil-fatt, il-profil igeniku-sanitarju, fejn l-edukazzjoni sesswali toffri biss taghrif xjentifiku u
newtrali dwar is-sess u l-mekkanizmi genitali u fizjologici, jittraskura l-aspetti psikologici,
affettivi, socjali u spiritwali tal-persuna. It-taghrif xjentifiku serju huwa mehtieg, imma
nifhem 1i jrid ikun integrat ma’ aspetti ohra importanti biex kull informazzjoni tinkwadra fid-
dinamika komplessiva tas-sesswalita.

Jekk il-process edukattiv jimmira biex jghin lill-persuna tuza s-sesswalita taghha biex
tissodisfa l1-egoizmu taghha, allura f’dan il-kaz mhux is-sess huwa ghall-persuna biex tilhaq I-
ghanijiet nobbli taghha, imma pjuttost il-persuna tigi ssagrifikata biex ikun hemm
gratifikazzjoni tal-gibdiet fizjologici u istintwali tas-sess.



Kif ghidt aktar ’il fuq, nemmen li ma nistghux nifirdu d-diskors dwar il-genitalita minn dak
dwar l-affettivita. Is-sesswalita hija lingwagg biex il-bniedem jesprimi l-imhabba tieghu. Id-
dinamizmu tas-sesswalita — fuq il-livell fizjologiku, affettiv u spiritwali — huwa orjentat biex
ikun hemm id-djalogu tal-imhabba li jwassal ghall-ghotja. L-att konjugali huwa l-oghla
espressjoni tal-oghla ghotja li I-bniedem jista’ jaghmel lill-persuna li jhobb. Naturalment,
barra dawn ir-relazzjonijiet sesswali-genitali, hemm ukoll dawk li jissejhu relazzjonijiet
sesswati. Ghalkemm ma jinkludux l-aspett genitali, ir-ragel u l-mara jghixu din ir-relazzjoni
fil-hajja taghhom ta’ kuljum b’atteggjamenti ta’ rispett, stima u mhabba rec¢iproka. L-
edukazzjoni ghas-sesswalita tghin biex filwaqt li l-persuna tghozz ir-relazzjoni sesswali-
genitali, hija thejji ruhha biex tkun taf thobb, anki jekk din ix-xorta ta’ espressjoni tal-
imhabba ma tkunx aktar possibbli.

Jekk is-sesswalita hija 1-lingwagg tal-imhabba, bhal kull lingwa ohra din ghandha I-
grammatika taghha. Mhumiex regoli grammatikali imposti minn fuq jew minn barrra, imma
huma ddettati mill-istess natura tas-sesswalita. Fil-fatt, imgiba sesswali tkun tajba jew hazina
skont kemm tkun imgiba li tghin biex il-persuna thossha aktar realizzata, fis-sens li tkun
attivita li permezz taghha I-persuna tkun tirrispondi ghall-vokazzjoni umana taghha. Huwa
fatt 1i kull persuna hija sistema unika u rrepetibbli, fis-sens li ma nistghu ngieghdu ebda
persuna fi skema taghna. Ghalhekk, filwaqt li r-regoli grammatikali tas-sesswalita huwa
hemm (princ¢ipji morali tas-sesswalita), irridu nkunu hafna prudenti u kawti meta nitkellmu
dwar ir-responsabbilta morali tal-persuna, ghaliex ghalkemm hadd ma jista’ ma jaghtix kas
tal-princ¢ipji morali li jghinuna biex nghixu din id-dimensjoni tas-sesswalita b’mod awtentiku,
kull persuna twiegeb moralment skont kemm tkun irnexxielha taghmel taghha (tinterjorizza)
il-grammatika msemmija. Ghalhekk, ghal dawk li ghal xi raguni jew ohra jkunu ghadhom
ma haddnux din il-grammatika, filwaqt li wiehed jibga’ jittama li xi darba jikkonvincu
ruhhom u japplikaw dawn ir-regoli, jixraq li fil-frattemp ikun hemm akkumpanjament
personalizzat biex kemm jista’ jkun tonqos il-gravita tal-izbalji li jistghu jaghmlu.



